
Nafarroako ibaiak zaintzeko borondatezko lanetan 500 lagun inguruk parte hartu zuten 2009an
Landa Garapen eta Ingurumen Departamentuak 22 jarduera antolatu zituen, toki erakundeekin elkarlanean
2010eko otsailak 9, asteartea.  Landa Garapen eta Ingurumen Departamentuak ibaiak zaintzeko boluntarioen programaren barruan antolatutako 22 jardueretan 500 lagun inguruk parte hartu zuten iaz. Jarduera horiek Nafarroako Ingurumen Baliabideen Zentroaren (gaztelaniaz CRANA) bitartez antolatu zituen departamentuak, Alhama, Aragoi, Bidasoa, Cidacos eta Ega ibaietan lan egiten dute hamabi toki erakunderekin elkarlanean. 2008an 300 lagunek parte hartu zuten; beraz, boluntario kopuruak %67 egin du gora.
Jarduerak antolatzen dituzte Nafarroako Gobernuak La Caixarekin sinatuta daukan hitzarmenaren barruan, eta Ingurumen, Landa Eremu eta Itsas Ministerioak finantzatzen ditu. Helburua da biztanleak konturatzea ibaiak zaintzea oso garrantzitsua dela urari eta ekosistemei modu onean eusteko, Europar Batasunaren urari buruzko zuzentarauak agindu bezala. 
Gainera, jarduera guztiak Nafarroako ibaietako ingurumen boluntarioen aldizkarian (“VAN Ríos") jasotzen dituzte. Aldizkari hori argitaratzen dutela hirugarren urtea da eta oraingoan 1.200 ale atera dituzte. Aldizkaria urtean behin egiten dute eta borondatezko lanekin zerikusia duten erakunde eta pertsonei ematen diete. Aldizkaria CRANAren web orrian kontsulta daiteke (www.crana.org); paperezko aleak nahi izanez gero, helbide elektroniko honetara idatzi eta eskatu besterik ez duzue (crana@crana.org). 
Aurten, azaroan Martzillan bildu ziren boluntarioen ondorioak jaso dituzte. Martzillan, izan ere, Ibaietako Ingurumen Boluntarioen Urteko lehen Topaketa egin zuten. Topaketan azpimarratu zuten ingurumen boluntarioek osatutako taldeek gero eta lan handiagoa egiten dutela elkarrekin eta Udalak inplikatu egiten direla; halaber, azpi-arroetan egindako jarduerez hitz egin zuten. 

Azpi-arroetako jarduerak
Aragoi ibaian, Martzillako Alnus Naturalista Elkartearekin elkarlanean, saguzarrentzako babes kaxak jarri zituzten ibaiertzetako basoetan; saguzarrak, izan ere, oso garrantzitsuak dira ibaietako ekosistemetan. Halaber, tranpa argazkiak egin zituzten, ibaiertzetan bizi diren espezieen irudiak lortzeko. Orobat, boluntarioek eta teknikari espezializatuek ibaia garbitzeko saioak egin zituzten eta uraren kalitatea aztertu zuten. 

Alhama ibaian, Fitero, Corella eta Cintruenigo Udalaren eta Corellako Biciclistas Elkartearen laguntzarekin, zonako boluntarioek aztertu zuten ibaiko ura, fauna eta flora nola dauden. Halaber, ibilaldiak egin zituzten ibaiertzetan, bizikletaz, ibaia garbitu zuten, argazki lehiaketa eta erakusketa egin zituzten eta dibulgazio hitzaldiak eman zituzten.
Iruñean, Udalaren laguntzarekin, Arga ibaiari buruzko jardunaldiak egin zituzten: urmaeletako uren kalitatearen diagnostikoa, arrantza elektrikoa, zuhaitz zaharren katalogatzea eta beste hainbat jarduera. 

Bidasoa ibaian, boluntarioen programan Aizkolegi Taldeak beti hartzen du parte; iaz, ibaiari buruzko hainbat jardunaldi egin zituzten eta seinaleak jarri zituzten. Duela gutxi, gainera, ibai ondareari eta Bidasoa inguruko uraren ibilbideari buruzko material informatiboa argitaratu dute.
Cidacos ibaian ere egin dituzte borondatezko lanak. Oliten, adibidez, garbiketa eta diagnostiko lanak egin zituzten, baita argazki lehiaketa eta erakusketa ere. Azaroan 60 boluntario bildu zituzten, ibaia garbitzeko. 

Ega ibaiari dagokionez, Alloko Elkarte Ekologista eta Kulturalak “Apadrina un cogote lleco” basoberritze kanpaina antolatu zuen eta, horrela, ibaiertzeko basoan 700 arte landatu zituzten; zuhaitz horiek, gainera, zaindu egiten dituzte. Horrez gain, San Adriango Ecologista en Accion elkarteak Ega ibaia garbitzeko eta ura diagnostikatzeko saio bat antolatu zuen. 

